ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը

ՀՀ կառավարության որոշման նախագծի ընդունումը պայմանավորված է Հայաստանի Հանրապետության արդարադատության նախարարության «Աբովյան»  քրեակատարողական հիմնարկի շենքային պայմանների բարելավմամբ: Դրանով  պայմանավորված՝ Հայաստանի Հանրապետության արդարադատության նախարարության «Աբովյան» քրեակատարողական հիմնարկի վերանորոգման շինարարական աշխատանքների ձեռքբերման նպատակով՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն՝ առանց ֆինանսական միջոցների նախատեսման, հայտարարվել էին թվով երկու գնման ընթացակարգեր՝ «ՀՀ ԱՆ ՔԿԾ-ԳՀԱՇՁԲ-23/7» և «ՀՀ ԱՆ ՔԿԾ-ԳՀԾՁԲ-23/19» ծածկագրերով:
ՀՀ ԱՆ Քրեակատարողական ծառայության կարիքների համար «ՀՀ ԱՆ «Աբովյան» քրեակատարողական հիմնարկում շինարարական աշխատանքների» ձեռքբերման նպատակով կազմակերպված ՀՀ ԱՆ ՔԿԾ-ԳՀԱՇՁԲ-23/7 ծածկագրով գնման ընթացակարգի արդյունքում 24.07.2023թ.-ին կնքվել է N ՀՀ ԱՆ ՔԿԾ-ԳՀԱՇՁԲ-23/7 ծածկագրով պայմանագիրը՝ 60,799.2 հազ դրամ գումարով: 
Նշված շինարարական աշխատանքներն իրականացնելու նպատակով անհրաժեշտ է նաև ձեռքբերել վերջինիս նկատմամբ տեխնիկական և հեղինակային հսկողության ծառայություններ: Այդ նպատակով կազմակերպված ՀՀ ԱՆ ՔԿԾ-ԳՀԾՁԲ-23/19 ծածկագրով գնման ընթացակարգի արդյունքում 18.08.2023թ.-ին «Շին Կենտրոն» ՓԲԸ–ի հետ կնքվել է N ՀՀ ԱՆ ՔԿԾ-ԳՀԾՁԲ-23/19-1  տեխնիկական հսկողության պայմանագիրը 400.0 հազ. դրամ պայմանագրային գումարի չափով: Հեղինակային հսկողության ծառայությունների ձեռքբերման նպատակով նախատեսվում է մեկ անձից գնման ընթացակարգով կնքել պայմանագիր «Շին Նախագիծ» ՍՊԸ–ի հետ, որի պայմանագրային գումարը կկազմի 385.5 հազ.դրամ:
Վերոնշյալ աշխատանքների և ծառայությունների ընդհանուր գումարը կազմում է 61,584.7 հազ. դրամ: 
2023 թվականին նախատեսվել է  իրականացնել «Աբովյան քրեակատարողական հիմնարկի մեկուսարանի և վարչական մասնաշենքերի վերանորոգման աշխատանքները, որի արդյունքում ունենալու ենք գրեթե ամբողջությամբ միջազգային չափորոշիչներին համապատասխանող Հիմնարկ: Այս Հիմնարկում պահվում են անչափահաս և/կամ կին կալանավորվածները և դատապարտվածները:
 «Աբովյան» քրեակատարողական հիմնարկի մասով առաջնահերթությունը և հրատապությունը պայմանավորված է ներկայումս հիշյալ Հիմնարկում իրականացվող մեծածավալ շինարարական աշխատանքների իրականացմամբ՝ Հիմնարկի տարածքում, այդ թվում նաև անվտանգային գոտում բանվորական ուժի և շինարարական տեխնիկայի առկայությամբ: Պետք է նշել նաև, որ գումարն անհրաժեշտ է Հիմնարկի մեկուսարանում (պահվում է 66 ազատազրկված անձ) և վարչական շենքում մեկնարկած շինարարական աշխատանքները ավարտին հասցնելու համար: Վարչական շենքի վերանորոգումը իրականացվում է հաշվի առնելով Հիմնարկի առանձնահատկությունը՝ կին և անչափահաս, այս առումով ոլորտի գործունեությամբ հետաքրքրված միջազգային և տեղական կազմակերպությունների ամենօրյա ուշադրությունը և մշտական այցելությունները: 
Ելնելով վերոգրյալից, Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, որով 61,584.7 հազ․ դրամ կհատկացվի Քրեակատարողական ծառայությանը՝ շենքային պայմանների բարելավման նպատակով։ Գումարի հատկացումը նախատեսվում է իրականացնել 1120 ծրագրի «31003․ Քրեակատարողական հիմնարկների շենքային պայմանների բարելավում» միջոցառմամբ նախագծահետազոտական ծախսերի համար նախատեսված գումարի վերաբաշխմամբ, քանի որ վերջիններս ձեռք են բերվել նախատեսվածից ցածր գնով։
2.Ակնկալվող արդյունքը
Նախագծի ընդունման արդյունքում «Աբովյան» քրեակատարողական հիմնարկում կիրականցվեն կապիտալ վերանորոգման աշխատանքներ ։
3․Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
ՀՀ կառավարության սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

5․Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

6․Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 	

